
Хулоса. Илмий-тадқиқот натижалари асосида қуйидаги хулоса ва 

тавсияларни келтириш мумкин: 

1. Пахтани дастлабки ишлаш ва йигириш жараёнларида маҳсулот 

сифатига таъсири бўйича олиб борилган илмий-тадқиқот ишлари ўрганилди ва 

таҳлил этилди. 

2. Илмий-тадқиқот ишлари Давлат стандартлари ва ностандарт услублар 

асосида олиб борилди. Ундан ташқари, тола хоссалари билан ип хоссалари 

орасидаги боғланиш ипларнинг пишиқлик кўрсаткич коэффициенти ва 

ипларнинг тадқиқот натижалари мезонлар бўйича таққосланди. 

3. Ипларнинг чизиқий зичлиги ва буралишлар сони бўйича квадратик 

нотекислик кўрсаткичлари  толали чигит массаси 160-170 мг, 181-190 мг ва 

201-205 мг бўлганда бошқа толали чигит массаси бўйича олинган ипларнинг 

кўрсаткичларига нисбатан юқори эканлиги аниқланди. 

4. Бозор муносабатлари шароитида пахта тозалаш корхонасида сифатли 

хом ашё олиш учун ишлаб чиқаришга 171-180 ва 206-210 мг бўлган толали 

чигит массаси тавсия этилди. 

Фойдаланилган адабиётлар. 

ПАХТАНИ ҚАТЛАМДА ҚУРИТИШ ЖАРАЁНИНИ ТАДҚИҚ ЭТИШ 

А.П. Парпиев, Б.Э. Қаршиев, О.З.Қосимов 

Тошкент тўқимачилик ва енгил саноат институти 

Аннотация: Мақолада намлиги юқори бўлмаган пахталарни қатламда 

қуритиш имконияти ўрганилган. Пахта қатлами қалинлиги толани қизиш ва 

қуришига таъсири ва улар ўртасидаги боғланишлар аниқланган. Пахтани юпқа 

қатламда қизиш ва қуриш тезлиги юқори бўлиб, қуритиш вақтини кескин 

қисқартириши мумкинлиги асосланган. Пахтани қатламда қуритиш 

ускунасини ишлаб чиқиш бўйича кенг қамровли тадқиқотлар ўтказиш 

кераклиги тавсия этилган.  

Калит сўзлар: Пахта намлиги, пахтани қатламда қуритиш, тола 

температураси, тола намлиги, қуритиш тезлиги, қуритиш вақти, ҳаво ҳарорати. 

Кириш. Жаҳонда пахтани дастлабки ишлашнинг техника ва 

технологиясини такомиллаштириш бўйича кенг миқёсда илмий-тадқиқот 

ишлари олиб борилмоқда. Ушбу соҳада, жумладан пахтани қуритишнинг 

самарали технологияларини ва ускуналарини ишлаб чиқиш вазифалари 

қўйилмоқда. Ишлаб чиқаришнинг ҳар бир босқичида маҳсулот сифати ва 

миқдорига салбий таъсир кўрсатувчи омилларни аниқлаш ва уларни бартараф 

қилувчи техникавий ечимларни, пахтани қуритиш технологик жараёнида унинг 

дастлабки сифат кўрсаткичларини сақлаб қолишни, жараёнда ёнилғи сарфини 

камайтириш имконини берадиган, маҳсулот сифатини бошқара оладиган 

технологияларни ишлаб чиқиш, ишлаш режимлари ва кўрсаткичларини 

оптималлаштириш йўналишида илмий тадқиқотлар олиб бориш муҳим аҳамият 

касб этмоқда. 

Пахтани дастлабки ишлаш объекти сифатидаги асосий кўрсаткичлардан 

бири унинг намлиги ҳисобланади. Пахта намлиги уни сақлаш, тозалаш ва 

жинлаш технологик ускуналарни ишлаш самарадорлигига таъсир қилувчи 

асосий омил ҳисобланади. Пахтани дастлабки ишлашни мувофиқлаштирилган 

технологиясида тегишли меъёрлар белгиланган. Жумладан пахтани сақлашда 

намлиги 13% дан ошмаслиги, тозалаш ва жинлаш технологик жараёнида 7-8% 

бўлиши белгиланган [1]. 

Пахтани қуритиш усуллари бўйича олиб борилган бир қатор илмий-

тадқиқотларда ишларида [2,3,4] намлиги юқори бўлмаган пахталарни қатламда 

қуритиш самарали эканлиги такидланган. Буни сабаби, қатламда қуритишда 

ҳаво оқими пахта қатлами орасидан фильтрация бўлиб ўтиши иссиқлик ва 

намлик алмашув юзасини оширади, ҳамда чигит ва тола юзасида ҳаво 

тезлигини оширади. Бу эса қуритиш вақтини ўзгартириш ҳисобига бошқариш 

имкониятини беради. Лекин қатламда қуритиш усули бир қатор афзалликларга 

эга бўлишига қарамасдан, қатлам бўйича пахтани нотекис қуриши ва самарали 

қуритиш ускунаси ишлаб чиқилмаганлиги сабабли ишлаб чиқаришда тадбиқ 

этилмади. Лекин пахтани қатламда қуритиш режими: иссиқ ҳаво температураси 

120-1300С, тезлиги 0,6-1,5 m/s тавсия этилган. 

Тaдқиқoтчилар [5,6] тoмoнидaн oлиб бoрилгaн излaнишлaрдa пaхтaни 

тoзaлaш технoлoгик жaрaёнидa тoлaнинг тaбиий сифaт кўрсaткичлaрини сaқлaб 

қoлиш вa  ускунaлaрнинг тoзaлaш сaмaрaдoрликлaрини юқoри бўлиши учун 

пaхтa тoлaсининг нaмлигини 5,5÷6,0%, ҳaрoрaти эсa 45÷500C дa бўлиш 

керaклиги aниқлaнгaн.  

Тадқиқотни мазкур мақолада I ва II нав пахталарни қатламда қуритишда 

тола температурасини оптимал 45-500C га келтириб тозалашга узатиш 

имконияти ўрганилган. 

Тажриба ўтказиш методикаси. Тажриба “Табиий толаларни дастлабки 

ишлаш технологияси” кафедраси қошидаги илмий-амалий лабораторияда  

СХЛ-3 лаборатория ускунасида ўтказилди. Дастлаб СХЛ-3 лаборатория 

ускунасига ҳароратни назорат қилиш учун датчик ўрнатилди, қуритиш 

корзинасига мослаб тўрли юза ва махсус ойнали идиш тайёрланди ва 

тажрибалар ўтказилди. Тaжрибaлaр эҳтимoлий хaтoликлaргa йўл қўйилмaслик 

учун уч қaйтa тaкрoрликдa ўткaзилди.  

Тажриба натижалари ва уларни таҳлили. Тажриба натижалари 1-2-

расмларда келтирилган. 

 

1, 2, 3 – пахта қатлам қалинлиги 50, 75, 100 mm 

1-рaсм. Пaхтa тoлaси ҳaрoрaтининг ўзгaришини қуритиш вaқтигa бoғлиқлик 

грaфиги (Wп=10,8%) 

 
1, 2, 3 – пахта қатлам қалинлиги 50, 75, 100 mm 

2-рaсм. Пaхтa тoлaси ҳaрoрaтининг ўзгaришини қуритиш вaқтигa бoғлиқлик 

грaфиги (Wп=14,0%) 

Тайёрланган махсус ойнали идиш тўрли юзасига С-6524 селекция нaвли 

нaмлиги 10,8% вa 14,0%, пахталарни 50 mm, 75 mm ва 100 mm қатлам 

қалинликдаги пахтани ўртача зичликда ёйилиб тажриба ўткaзилди. Тaжрибaлaр 

ўткaзишдa пaхтaни қуритиш учун берилaётгaн ҳaвoнинг тезлигини 0,5 m/s, 

ҳaрoрaтини 120 0C, қуритиш вaқтини 5; 10; 15; 20; 25 вa 30 секунд қилиб 

oлинди ва пахта толасининг температуралари лазерли термометр ёрдамида 

ўлчанди. Қуритилган пaхтaнинг нaмлигини аниқлашда O’zDSt 643:2016, 

O’zDSt 644:2016 дaвлaт стaндaртлaридaн фoйдaлaнилди. 

1-жадвал 

Пахтани қатламда қуритилганда пахта намлигини ўзгариши 

т/р 

Пахтани 

бошланғич 

намлиги, % 

Қатлам 

қалинли-

ги, мм 

Пахта намлигини ўзгариши, % 

Қуриш вақти, сек 

0 5 10 15 20 25 30 

1 10,8 

100 

75 

50 

10,8 

10,8 

10,8 

10,3 

9,8 

8,9 

9,4 

9,0 

8,0 

8,7 

8,1 

7,1 

8,3 

7,6 

5,9 

7,7 

6,8 

5,2 

6,7 

6,2 

4,4 

2 14,0 

100 

75 

50 

14,0 

14,0 

14,0 

13,2 

12,9 

12,5 

12,4 

11,9 

10,9 

11,4 

10,6 

9,4 

9,6 

8,9 

7,8 

8,3 

7,7 

6,3 

7,4 

6,9 

5,5 

 

Олинган натижалардан пахтани юпқа қатламда қуритилганда пахта 

толасини тез қизиши кузатилди. Пахта намлиги 10,8% бўлганда, толани 500C 

гача қизиши қатлами қалинлиги 100 mm, 75 mm ва  50 mm бўлганда мос 

равишда 15,12 ва 9 секундда қизиши аниқланди (1-расм). Ушбу вақтларда пахта 

намлиги мос равишда 10,8% дан 8,7%; 8,4% ва 8,1% га пасайган. 

Пахта намлиги 14,0% бўлганда пахта қатлами қалинлиги 100, 75 ва  50 

mm бўлганда тола 500Cгача қизиши учун мос равишда 17,5; 13,5 ва 11 секунд 

вақт сарфланган (2-расм). Ушбу вақтларда пахта намлиги 14,0% дан мос 

равишда 10,2%; 11,0% ва 10,3% ни ташкил этди. 

Пахта намлиги 10,8% бўлганда тола сифатини тўлиқ сақлаш талабидан 

(тола қизиш температураси 70 0С дан ошмаслиги керак) келиб чиққан ҳолда, 

пахта қатламини қайд этилган ўлчамларида қуритиш вақти мос равишда 26; 23 

ва 21 секунд давом этиш мумкин. Ушбу қуритиш вақтларида пахта намлиги 

7,35%; 7,3% ва 5,8 % га пасаяди. 

Пахта намлиги 14,0 % бўлганда қуритиш вақти мос равишда 31; 27,5 ва 

23 секунд толани намлиги мос равишда 7,3%; 7,1% ва 6,7% ни ташкил этди. 

Олинган натижалардан кўриниб турибдики пахтани юпқа қатламда 

қиздириш вақтини кескин камайтириши ва намлиги юқори бўлмаган I ва II нав 

пахталарни қуритишга тадбиқ этиш мумкин экан. 

Хулоса.  

1. Пахтани юпқа қатламларда қуритишда толани қизиш ва қуриш тезлиги 

юқори бўлиши аниқланди. 

2. Пахтани қатламда қуритиш усулини I ва II нав пахталарни қуритишга 

тадбиқ этиш тавсияси берилди. Бунинг учун қатламда қуритиш усулини амалга 

оширувчи ускуна конструкциясини ишлаб чиқиш бўйича кенг қамровли 

тадқиқотлар ўтказиш эхтиёжи мавжудлиги кўрсатиб ўтилди. 

2. К.Ш.Шокиров. Обоснование и выбор режима слоевых хлопко-сушилок. // 

Авт.дисс. канд. техн.наук Тошкент 1986. С. 13-16. 

степени канд. техн. наук. Ташкент, 1994, 177 с. 

волокна и семян // Дисс. д-ра техн. наук. – Кострома, 2009, 354 с. 

of the density part of the defects and litter impurities in fiber. International Journal on 

Advan-ced Rescarch in science, Engineering and Technology Vol-5, Issue 12, 2018. 

P. 7534-7542 

 

UO’K 638.271 (575.15+575.172) 

PILLALARNING GEOMETRIK O’LCHAMLARI VA XOSSALARIGA 

TURLICHA IQLIM SHAROITLARINING TASIRI 

 

Islambekova N.M., Ochildiyev B.B., Muxiddinov N.M., Abzoirov A.T. 

Toshkent toʼqimachilik va yengil sanoat instituti 

 

Annotatsiya: Mazkur maqolada turli iqlim sharoitlarda yetishtirilgan 

“Chofuun Bayyie” duragayi pillalari Davlat standarti bo’yicha sifatli saralashidan 

chiqishi aniqlanib, pillа o’rashning harorat sharoiti ipak tolasi metrik nomerining 

har xil bo’lishiga, pillalarning ipakdorligi va ipak chiqishi kabi texnologik 

